
 

Hengilssvæði
1
  

 

Hengilssvæðið nær yfir tvær megineldstöðvar og nágrenni þeirra. Önnur, Hveragerðis-

eldstöðin, er útdauð og sundurgrafin. Hin er virk og nær yfir Hengil og Hrómundartind. 

Gosmyndanir á svæðinu spanna um 800.000 ár í aldri. Elstu jarðlögin er að finna í ásunum 

suðaustan við Hveragerði, en yngst eru hraunin sem flætt hafa frá gosreininni gegnum Hengil.  

Gosmyndanir á Hengilssvæðinu eru fjölbreyttar. Aðalgerðir eldstöðva eru þó einungis tvær, 

tengdar sprungugosum og dyngjugosum. Jarðskorpuhreyfingar í gliðnunarbelti eins og verið 

hefur á Hengilssvæði allan þann tíma sem jarðsaga þess spannar sýna sig í gjám og 

misgengjum og hallandi jarðlögum á jaðarsvæðunum. Skjálftabelti Suðurlands gengur austan 

til inn í Hengilssvæðið.  

Á vestanverðu Hengilssvæðinu er landslagið mótað af gosmyndunum sem hafa hlaðist upp á 

síðasta jökulskeiði og á nútíma. Austan til hafa roföflin hins vegar mótað það. Laus jarðlög 

þekja sléttlendi og fjallshlíðar eru hvergi mjög skriðurunnar nema þar sem þykk hraunlög eru 

í brúnum eða fjöllin eingöngu úr bólstrabergi. Um vatnafar á Hengilssvæðinu skiptir í tvö 

horn. Á því vestanverðu eru stöðugar lindir og lækir einungis þar sem jarðlögin eru svo 

ummynduð að þau halda vatni. Annars sígur þar allt vatn í jörð. Á austanverðu svæðinu renna 

ár og lækir árið um kring. Berggrunnur á Hengilssvæðinu er að mestu móberg sem myndast 

hefur undir jökli á síðustu jökulskeiðum ísaldar. Á jöðrum svæðisins kemur blágrýti fram 

undan móberginu. 

  
Mynd 7. Grunnvatnsstraumar samkvæmt endurbættu hermilíkani Vatnaskila 2006. 

Mynd 20.1 Reiknað grunnvatnsrennsli á Hengilssvæðinu. Stærð örva er í samræmi við rennsli 
(Verkfræðistofan Vatnaskil, 2007a). 

 



Hengilssvæðið er með stærstu jarðhitasvæðum á landinu, eða um 100 km
2
. Það er þó ekki allt 

einn og sami suðupotturinn, heldur er það a.m.k. þrískipt og tengist sú skipting eldstöðva-

kerfunum. Þekkingu á svæðinu fleygir hratt fram vegna rannsókna og framkvæmda á 

svæðinu. Sumar þær skýrslur sem hér er stuðst við eru ekki í takt við endurskoðaðar 

hugmyndir um jarðhitakerfið og áformaðar virkjunarframkvæmdir. Þær eru þó í flestum 

tilvikum bestu heimildir um náttúrufar. Úr þessu verður væntanlega bætt á fundum faghópa 

með sérfræðingum OR. 

 

 
 

Mynd 2. Dreifing jarðhita á Hengilssvæði og eldstöðvarkerfi. 

 
Hengilskerfið er vestast og tengist eldstöðvarkerfi Hengilsins. Innan þess eru vinnslusvæðin á 

Nesjavöllum og á Hellisheiði. Austan Hengils er Ölkelduhálssvæðið, sem tengist Hrómundar-

tindseldstöðinni. Suðaustasti hluti háhitasvæðisins tengist svo Hveragerðiseldstöðinni. 

Eldstöðvarkerfið í Hengli er yngst og virkast. Frá ísaldarlokum, þ.e. síðustu 11.000, ár eru 

þekkt þrjú eldgos í Hengilskerfinu. Síðast gaus þar fyrir um 2.000 árum. Næstu gos þar á 

undan voru fyrir um 5.800 árum. Um 10.000 ár eru síðan fyrsta gos á nútíma varð. Síðast gaus 

í nágrenni Hengils þegar Svínahraunsbruni rann árið 1000. Upptök hans eru í næstu 

sprungurein vestan Hengils, í svokallaðri Bláfjallarein. Umbrot voru í Hengilskerfinu árið 

1789 (Kristján Sæmundsson, 1995a, 1995b og  2003). Jarðhiti í Henglafjöllum nær frá 

Nesjavöllum suðvestur í Hveradali og Hverahlíð. Jarðhitinn er mestur og samfelldastur utan í 

Hengli alls staðar nema norðvestan megin. Brennisteinshverir eru mestir vestan til í 

Henglafjöllum, þ.e. í Sleggjubeinsdölum, norðan við Innstadal og ofan við Hagavíkurlaugar. 

Austan megin eru kalkhverir og kolsýrulaugar algengar. Jarðhitanum í Henglafjöllum má 

hugsanlega skipta í nokkur vinnslusvæði, sem öll gætu verið innbyrðis í þrýstisambandi: 

Nesjavelli, Þverárdal, Innstadal, Bitru, Hellisheiði og Hverahlíð. Ný gögn benda einnig til að 

vinnanlegur jarðhiti geti verið við Gráuhnjúka og Meitil. Landslag á svæðinu er fjöllótt og 

vinnsla jarðhita fer mjög eftir aðgengi að viðkomandi svæðum. Einnig eru jarðhitasvæðin 

misjafnlega heppileg til nýtingar, sem aðallega fer eftir hita og kolsýruinnihaldi. 



 
 
Viðnámsmælingar á Hengilssvæði sýna víðáttumikinn háviðnámskjarna eftir gosprungunni 

frá Meitli að Nesjavöllum og á norðvestlægri línu frá Hveragerði vestur yfir Hengil. 



 
Viðnám á 500 m u.s. á Hengilssvæði. Hjálmar Eysteinsson og Knútur Árnason, Ísor, óbirt gögn. 



 
Viðnám á 800 m u.s. á Hengilssvæði. Hjálmar Eysteinsson og Knútur Árnason, Ísor, óbirt gögn. 

 

Birt var skýrsla um hugmyndalíkan jarðhitakerfa á Hengilssvæði 2007
2
. Unnið er að 

endurskoðun þessa líkans í ljósi reynslu af borunum undanfarin tvö ár. Skýrslan 2007 byggir 

einkum á gerð ferla er lýsa upphafshita og þrýstingi í borholu, ásamt teiknun hita- og 

þrýstimynda í sniðum og flötum. Skilgreind eru fjögur sérstök uppstreymissvæði 

jarðhitavökva af miklu dýpi, undir Hengli, við Gráuhnúka, í Hverahlíð og á Bitru. Torlekt þil 

heldur uppi þrýstingi vestan við sprungustykki Hengils. Flöt þrýstidreifing austan við 

sprungustykkið er talin endurspegla góða vatnslekt. Sækir sú ályktun sér stuðning í mikla 

smáskjálftavirkni. Jarðhitakerfið á Bitru er talið skiptast í efra og neðra kerfi, svipað og í 

Kröflu. Er það efra rétt um 200 °C heitt meðan staðfestur er 280 °C hiti í því neðra. 

Jarðhitasvæðið í Hverahlíð virkar staðbundnara. Það kann að vera umlukið torlekum, 

lóðréttum þiljum á alla vegu. Þar má hins vegar bora mjög þurrar holur í 270-320 °C heitt 

kerfi sem gerir svæðið áhugavert fyrir jarðgufuvirkjun. 

 Orkuveita Reykjavíkur 2007. Endurskoðað hugmyndalíkan af jarðhitakerfum í Hengli og einfalt mat 

á vinnslugetu nýrra borsvæða. Grímur Björnsson. Mars 2007 



 
 
Mynd 19.1 Lega hitaþversniða á Hengilssvæði. Lituðu svæðin vísa til núverandi eða fyrirhugaðra 
vinnslu- og niðurrennslissvæða. Útbreiðsla miðar við 1200 metra geira út frá borteigum. 

 

 
 



 

 

 

 

 

 

 

 

 

 

 

  
 
Mynd 19.2 Hitaþversnið frá Gráuhnúkum í vestri, um Hverahlíð, austur í Hveragerði. Borholur eru sýndar 
með hvítum línum. Er nafn þeirra að ofanverðu en númer við neðri enda holu 
 



 
 
Mynd 19.3 Hitaþversnið frá Hverahlíð í suðri, um Hellisheiði og norður á Skarðsmýrarfjall. Borholur 
sýndar með hvítum línum. Er nafn þeirra að ofanverðu en númer við neðri enda holu. 

 
Bent er á möguleg svæði fyrir niðurrennsli bæði á Bitru og í Hverahlíð. Staðfestur flötur yfir 

240 °C hita á 1000 m.u.s. er 8 km
2
 í Hverahlíð og 10 km

2
 á Bitru. Ekki eru forsendur til 

gerðar nákvæms reiknilíkans af jarðhitakerfunum sökum skammrar vinnslu- og borsögu. 

Samanburður við innlendar og innlendar rannsóknir leiðir hins vegar til þeirrar ályktunar að 

vinna megi 10-13 MW/km
2
 úr borsvæðum á Hengli sem eru yfir 240 °C heit. Því sé óhætt 

fyrir Orkuveitu Reykjavíkur að stefna að 90 MWe virkjun í Hverahlíð og 135 MWe á Bitru. 

Jarðhitakerfin i Hengli eru talin afturkræf fái þau hvíld eftir langvarandi vinnslu. Þá verði 

heilsa vinnslusvæða góð eftir 30 ára rekstur og virkjanir reknar á fullum afköstum. Hins vegar 

leiði vafaatriði í ytri eiginleikum jarðhitakerfa til þeirrar varúðarreglu Orkuveitunnar að 

vinnslustefna í Hengli sé ágeng, þ.e. gangi hraðar á varma- og massaforða en endurnýjast um 

jaðrana. Því þurfi næstu kynslóðir að vera viðbúnar því að draga úr framleiðslu, verði engar 

framfarir í tækni og verkþekkingu næstu áratugina. 

Bent er á að stórar varmanámur virðast fylgja sprungustykki Hengilsins á 3-6 km dýpi og að 

með tíð og tíma takist að ná til þeirra með borunum. Þegar svo djúpt er komið með 

vinnsluæðar eru aukast líkur á að jarðhitakerfin endurnýi sig að fullu í varma og massa. Sem 

leið að þessu markmiði sé samt nauðsynlegt að þróa og vinna jarðhitann í Hengli með 

núverandi aðferðum og tækni enn um sinn. 

Vinnslusvæði á Hengilssvæði 

 

 

 



 
Hugsanleg vinnslusvæði við Meitilinn, Gráuhnúka, Innstadal og Þverárdal (ásamt 

Ölfusvatnslendum og Hagavíkurlendum). 



69. Meitillinn
3
 

 

Orkuveita Reykjavíkur fyrirhugar borun á rannsóknaholum á tveimur svæðum austan við 

Litla-Meitil í Ölfusi. Um er að ræða allt að 3.000 m djúpa jarðhitarannsóknaholu sunnan við 

Eldborg og tvær mismunandi djúpar rannsóknaholur sunnan við Litla-Meitil.  
 

 
 

 
Framkvæmdasvæðið er í landi Orkuveitu Reykjavíkur en utan þess svæðis sem Orkuveitan 

hefur leyfi iðnaðarráðherra til rannsókna. Tilgangur rannsóknanna við Litla–Meitil er að 

afla upplýsinga um eðli og útbreiðslu jarðhitasvæðisins í Hengli milli Suðurlandsvegar og 

 VGK/Hönnun 2007. Rannsóknaboranir við Litla-Meitil, Sveitarfélaginu Ölfusi. Tilkynning um 

framkvæmdir. Unnið fyrir Orkuveitu Reykjavíkur. Júlí 2007 

 



Þrengslavegar. Í ljósi upplýsinga úr borholum á niðurrennslissvæði Hellisheiðarvirkjunar 

norðan Gráuhnúka og niðurstöðu yfirborðsmælinga á svæðinu milli Suðurlandsvegar og 

Þrengslavegar er ætlunin að kanna nánar jarðfræðilegar aðstæður á jarðhitasvæðinu suður 

af vinnslusvæði Hellisheiðarvirkjunar. Með borun rannsóknaholu sunnan við Eldborg er 

ætlunin að fá úr því skorið hvort hugsanlega megi nýta svæðið til raforkuvinnslu í 

framtíðinni. Einnig geta rannsóknaboranir þar gefið mikilvægar upplýsingar um það hvort 

tengsl eru milli þessa svæðis og núverandi vinnslusvæðis Rannsóknaholur sunnan Litla-

Meitils munu gefa mikilvægar upplýsingar um jarðlög og grunnvatn. Gert er ráð fyrir að 

bora þar eina grunna kaldavatnsholu og aðra dýpri holu til að kanna neðri grunnvatnslög. 

Borun þeirra er liður í rannsóknum, vöktun og eftirliti með vinnslu jarðhitasvæðisins á 

Hellisheiði og niðurrennsli affallsvatns frá Hellisheiðarvirkjun. 

Samkvæmt 4. skilyrði í úrskurði Skipulagsstofnunar um mat á umhverfisáhrifum 

stækkunar Hellisheiðarvirkjunar, frá 28. mars 2006, þarf Orkuveita Reykjavíkur að hafa 

samráð við Sveitarfélagið Ölfus um að bora 4 til 6 rannsóknaholur til viðbótar við holur 

HK-25 og HK-26 og dýpkun holu HK-12, á aðal áhrifasvæði Selvogsstraumsins frá 

Þrengslum til sjávar hjá Þorlákshöfn. Tilgangurinn er að kanna efnainnihald Selvogs-

straumsins á stærra svæði en gert hefur verið til þessa og að fá betri hugmynd um 

vatnafræðilega eiginleika svæðisins. Nýlegar viðnámsmælingar gefa vísbendingar um 

jarðhita við Meitla (Hjálmar Eysteinsson og Knútur Árnason, óbirt gögn). Rannsókna-

borun sunnan Litla-Meitils er talin geta gefið mikilvægar upplýsingar um eiginleika 

svæðisins og staðfest hvort vinnanlegt jarðhitasvæði er við Meitla. 

Ef rannsóknaboranir við Litla-Meitil leiða í ljós að um vænlegt vinnslusvæði sé að ræða 

er mögulegt að nýta svæðið með því reisa þar jarðhitavirkjun og tengja borholur við hana. 

Eiginleikar jarðhitasvæðis ráða miklu um staðsetningu virkjunarmannvirkja. Annar þáttur 

sem skiptir máli er landfræðileg lega með tilliti til flutnings á gufu, rafmagni og heitu 

vatni. Erfitt getur verið að flytja blöndu af vatni og gufu frá vinnsluholum upp í móti, 

þannig að skiljustöðvar og stöðvarhús verða að liggja lægra í landi en holurnar. Þá getur 

efnasamsetning jarðhitavökvans valdið því að tæknilega sé erfiðara að virkja jarðhita á 

sumum svæðum en öðrum. Mikilvægt er varðandi staðsetningu mannvirkja að virkjunin 

verði hagkvæm og að umhverfisáhrif framkvæmda verði sem minnst. 

 

  



70. Gráuhnúkar
4
 

 
Orkuveita Reykjavíkur fyrirhugar nýtingu jarðhita fyrir Hellisheiðarvirkjun á nýju 

vinnslusvæði við Gráuhnúka í Ölfusi, sjá teikningu 1. Svæðið er í landi Orkuveitu 

Reykjavíkur innan þess svæðis sem Orkuveitan hefur leyfi iðnaðarráðherra til rannsókna. 

Leyfið var veitt þann 7. maí 2001 og gildir frá 1. júní 2001 til 1. júní 2016. Orkan verður nýtt 

í núverandi aflvélum Hellisheiðarvirkjunar. Ef í ljós kemur að um gjöfult jarðhitasvæði er að 

ræða verður 45 MW vél bætt við virkjunina. Fyrri hugmyndir um jarðhitasvæðið á Hellisheiði 

og Skarðsmýrarfjalli hafa ekki allar gengið eftir. Á hluta svæðisins hefur árangur borana verið 

betri en búist var við en annars staðar hefur árangur ekki verið eins góður. Skarðsmýrarfjall 

hefur t.d. ekki reynst eins gjöfult og búist var við og því talin þörf á að kanna nærliggjandi 

svæði. Við borun á niðurrennslisholum við Gráuhnúka hefur komið í ljós að hiti þar er mjög 

hár. Hiti í borholum hefur mælst um 300°C sem er með því heitasta sem hefur mælst á 

Hellisheiðarsvæðinu. Þarna er talið vera vinnslusvæði. Unnið er að því að færa 

niðurrennslissvæðið á nýjan stað í jaðri jarðhitasvæðisins. Framkvæmdin felur í sér vinnslu 

jarðhita, vegi, borteiga, borholur, gufuveitu og efnistöku. Orkuveita Reykjavíkur er 

framkvæmdaraðili. Mannvit hf. er ráðgjafi við mat á umhverfisáhrifum.  

Boraðar hafa verið sex niðurrennslisholur á núverandi niðurrennslissvæði norðan Gráuhnúka. 

Til að kanna svæðið nánar er fyrirhuguð rannsóknaborun austan Gráuhnúka árið 2009, sjá 

teikningu 1. Skipulagsstofnun ákvarðaði í nóvember 2007 að framkvæmdin væri ekki háð 

mati á umhverfisáhrifum. Gert er ráð fyrir að nýjar vinnsluholur verði boraðar við Gráuhnúka 

árið 2010. Reynist hagkvæmt að nýta borholur verða þær tengdar við gufuveitu 

Hellisheiðarvirkjunar. 

Framkvæmd vegna nýtingar jarðhita við Gráuhnúka fyrir Hellisheiðarvirkjun nær til fyrir-

hugaðs vinnslusvæðis austan Gráuhnúka, auk núverandi virkjunarsvæðis og niðurrennslis-

svæðis, sjá teikningu 1 og mynd 1. Vinnslusvæðið við Gráuhnúka er nokkuð flatt, en 

umkringt af móbergsstöpum og hryggjum. Á flatlendi eru gróin hraun ásamt lausum 

jarðlögum undir fjallshlíðum. Svæðið sem hefur verið afmarkað vegna orkuvinnslu fyrir 

Hellisheiðarvirkjun við Gráuhnúka er að mestu leyti á milli Stóra-Meitils, Gráuhnúka og 

Lakahnúka. Í miðju svæðisins eru Stóridalur og Lakastígur en norðurmörkin liggja að 

Suðurlandsvegi (sjá teikningu 1). 

 
Mynd 1 Fyrirhugað orkuvinnslusvæði austan Gráuhnúka séð ofan af Stóra-Meitli. 

að tillögu að matsáætlun. Unnið fyrir Orkuveitu Reykjavíkur. Janúar 2009. 

 



 
Teikning 1 

 

Svæðið við Kolviðarhól einkennist af mannvirkjum Hellisheiðarvirkjunar, tengivirki og 

háspennulínum. Svæðið er flatt og afmarkast af Húsmúla, Skarðsmýrarfjalli og Stóra- 

Reykjafelli, en er opið til vesturs í átt að Svínahrauni. Svæðið tengist Gráhnúkasvæðinu við 

Litla Reykjafell þar sem niðurrennslislögn frá Hellisheiðarvirkjun liggur undir Suðurlandsveg 

að vesturhlíðum Gráuhnúka. 

Svæðið í kringum Gráuhnúka og Þrengslahnúk er hluti af móbergsmyndun sem hefur stefnu í 

norð-norðaustur. Ofan á móbergi liggur brotin grágrýtishella, en talið er að svæðið 

samanstandi af tveimur gosmyndunum (Kristján Sæmundsson o.fl., 1990). Svokallað 

Húsmúlamisgengi liggur frá Sleggjubeinsdal um Kolviðarhól og Litla Reykjafell, allt að 

Gráuhnúkum. Um er að ræða siggengi en austurhluti þess hefur sigið um 150-200 metra, en 

sú hreyfing kemur vel fram í borholum sem boraðar hafa verið undir Gráuhnúka til austurs. 

Annað stórt siggengi liggur í sömu stefnu en austar um Lágaskarðshnúk og Lakahnúka yfir í 

Stóra Meitil, en þar er sigið talsvert minna (Björn S. Harðarson o.fl., 2007). Upplýsingar um 

jarðlög neðan yfirborðs á Hengilssvæðinu eru að mestu fengnar úr borholum. Aðallega er um 

að ræða móberg og hraunlög. Móberg sem myndast við eldgos undir jökli er ríkjandi (Hjalti 

Franzson og Bjarni Reyr Kristjánsson, 2003). 

 
Ef næg orka telst vera á Hellisheiðar- og Gráuhnúkasvæði verður 7. háþrýstivélinni bætt við. 

Vélasal fyrir þessa vél verður bætt við stöðvarhús véla 5 og 6, sem ráðgert er við afleggjara 

inn í Sleggjubeinsdal, sjá teikningu 1. Niðurrennslisholur sem eru vestan Gráuhnúka verða 

nýttar sem vinnsluholur eins og kostur er. Núverandi niðurrennslislögn mun verða nýtt sem 

safnæðastofn að fyrirhugaðri skiljustöð við norðanvert Litla-Reykjafell. Við Gráuhnúka felur 

framkvæmdin í sér aðkomuveg inn á vinnslusvæðið, vegi að borteigum, borteiga, borun 

vinnsluhola og lagningu safnæða frá þeim að núverandi niðurrennslislögn. Á virkjunarsvæði 

norðan Suðurlandsvegar þarf að reisa vélasal, utan um 7. vélina, kæliturn og gufuháf. Nýjar 

lagnir munu fylgja fyrirliggjandi lagnarleiðum eins og við verður komið. 

 



71. Hverahlíð
5
 

 

Hverahlíð er 50-60 m hár grágrýtisstallur. Í stallinum miðjum er lítið hverasvæði. Hverirnir 

eru gufuhverir og leirhverir koma fyrir. Þar eru einnig brennisteinshverir. Hverirnir og 

hveraskella sem þeim fylgir er um 500 m á lengd, næstum samfelld, með ótal smáaugum og 

hveraholum. Hverirnir eru á og skammt vestan við gjá með NA-SV-stefnu. Þeir eru í brattri 

frambrún Skálafellsdyngjunnar. Grágrýtishraun úr henni hefur hlaðist upp við jökulstall og 

því er hún brött. Elsta Hellisheiðarhraunið (um 10.000 ára) liggur að Hverahlíð norðan megin. 

Viðnámsmælingar benda til að jarðhitasvæðið í Hverahlíð sé nokkuð sjálfstætt og sé teygt í 

austur-vestur stefnu, nái jafnvel vestur í Gráuhnúka. Eftir því gæti stærð þess verið 5x10 km 

að flatarmáli. Ummyndunar verður vart þarna á milli, en jarðhiti er þar enginn sýnilegur. 

Sprungusveimurinn frá Hengli liggur í gegnum þetta svæði. Gráuhnúkar eru skammt vestan 

hans en hverasvæðið í Hverahlíð við austurjaðarinn. Gígaraðir Hellisheiðarhraunanna, 

útgrafnar eftir gjallnám, eru þar mitt á milli. Nýlegar boranir benda til þess að 

Hverahlíðarsvæðið hafi nokkra sérstöðu sem vinnslusvæði og nái lengra til suðurs en áður var 

talið. Hiti og þrýstingur eru einnig hærri en í borholum norðar á Hellisheiði.   

Orkuveita Reykjavíkur áformar byggingu nýrrar jarðgufuvirkjunar í Hverahlíð. Áætlað er að 

jarðhitavinnsla í Hverahlíð geti nægt til allt að 90 MWe raforkuframleiðslu. Orkuveitan hefur 

rannsóknarleyfi á þessu svæði, frá 1. júní 2001 í 15 ár og fyrirheit um forgang um jarðhita-

nýtingu. Gert er ráð fyrir að raforkuframleiðsla Hverahlíðarvirkjunar hefjist árið 2010. 

Fyrirhuguð virkjun er á Hengilssvæðinu, nánar tiltekið á svæði er nefnist Hverahlíð. 

Framkvæmdasvæði virkjunarinnar er um 320 ha að stærð og er staðsett í Sveitarfélaginu 

Ölfusi. Samkvæmt gildandi aðalskipulagi Ölfuss 2002-2014 er fyrirhugað framkvæmdasvæði 

skilgreint sem opið óbyggt svæði með hverfisvernd. Jafnframt er fyrirhugað framkvæmda-

svæði innan fjarsvæðis vatnsverndar. Sveitarfélagið Ölfus vinnur að breytingu á aðalskipulagi 

og er fyrirhuguð Hverahlíðarvirkjun í samræmi við tillögu að breyttu aðalskipulagi. 

Framkvæmdin er matsskyld samkvæmt lögum um mat á umhverfisáhrifum nr. 106/2000 

m.s.br. Matið var unnið af VSÓ Ráðgjöf undir verkstjórn Orkuveitu Reykjavíkur en að auki 

koma fjölmargir sérfræðingar að verkinu. Gert er ráð fyrir að bora þurfi 18 vinnsluholur fyrir 

fullbyggða virkjun og að holurnar verði 2.000- 4.000 m djúpar. Miðað verður við að notast 

við bæði stefnu- og lóðréttar boranir. Til að mæta hugsanlegri aflminnkun eldri holna er 

áætlað að bora þurfi eina holu annað til fjórða hvert ár eða um 7-15 holur, til að viðhalda 

fullum afköstum á næstu 30 árum. Því er gert ráð fyrir að alls kunni að verða boraðar 33 holur 

á þessu svæði Hverahlíðarsvæðið er helst notað af göngufólki, hestamönnum, gönguskíðafólki 

og í litlum mæli aðilum í ferðaþjónustu. Helsti kostur svæðisins er nálægð þess við 

höfuðborgarsvæðið sem mun vera kostur í dag fyrir ört vaxandi hóp ferðamanna sem vill 

komast í stuttar ferðir út frá borginni. Svæðið er ekki jafn vinsælt og aðrir hlutar 

Hengilssvæðisins og má vera að það sé vegna fábreyttara landslags og nálægðar við 

Suðurlandsveg. Fyrirhuguð framkvæmd kemur til með að hafa áhrif á ferðaþjónustu og útivist 

á svæðinu með tilkomu mannvirkja í áður óbyggðu landi og leiðir og framkvæmdasvæði 

skarast. Fyrirhuguð framkvæmd kemur til með að hafa bein og óafturkræf áhrif á núverandi 

ferðaþjónustu og útivist á svæðinu ef horft er til næstu áratuga. Að teknu tilliti til mótvægis-

aðgerða sem miða að því að draga úr sýnileika mannvirkja og minnka framkvæmdasvæði frá 

því sem fyrr var áætlað, og vegna þess hve lítill hópur fólks notar svæðið, er það mat fram-

kvæmdaraðila að áhrif Hverahlíðarvirkjunar á ferðaþjónustu og útivist verði óveruleg. Sam-

legðaráhrif fyrirhugaðra framkvæmda með þeim mannvirkjum sem komin eru á Hengils-

svæðið eru talin talsverð til veruleg þar sem gildi Hengilssvæðisins sem útivistarsvæðis mun 

rýrna og lítt snortnum svæðum fækkar talsvert.  

 Mynd 10.1 Afmörkun framkvæmdasvæðis fyrir Hverahlíðarvirkjun 
 
 
 
 



72. Hellisheiði
6
 

 
Orkuveita Reykjavíkur kynnti áform sín um stækkun rafstöðvar jarðgufuvirkjunar á 

Hellisheiði í Sveitarfélaginu Ölfusi árið 2005. Til þess að það yrði mögulegt þurfti að stækka 

vinnslusvæðið og bora vinnsluholur á Skarðsmýrarfjalli norðan núverandi virkjunarsvæðis á 

Hellisheiði. Áætlanir gengu út frá því að vinnsla á Skarðsmýrarfjalli gæti nægt til allt að 120 

MWe rafmagnsframleiðslu. Borsvæði á Skarðsmýrarfjalli voru valin með það að leiðarljósi að 

nýta jarðhita á þessum slóðum án þess að raska svæðum í Innstadal, Miðdal og Fremstadal. 

Gert var ráð fyrir að stöðvarhús- og kæliturnar vegna stækkunarinnar yrðu á byggingarreit 

Hellisheiðarvirkjunar við Kolviðarhól. 

Markmiðið með stækkun Hellisheiðarvirkjunar er að mæta aukinni eftirspurn atvinnuvega 

eftir raforku. Hellisheiðarvirkjun var tekin í notkum 2006 með tveimur 45 MW hverflum. 

Síðan var 33 MW lágþrýstivél tekin í notkun árið 2007. Stækkun Hellisheiðarvirkjunar um 

tvo 45 MW hverfla var tekin í notkun haustið 2008. Unnið er að frekari stækkun 

virkjunarinnar um tvo 45 MW hverfla sem áætlanir gera ráð fyrir að teknir verða í notkun 

2011-2012. Gert var ráð fyrir að fyrsti hluti varmastöðvar yrði tekinn í notkun haustið 2009 en 

þeirri framkvæmd hefur verið frestað um eitt ár. Gert er ráð fyrir að varmaframleiðsla geti 

orðið allt að 400 MW. Enn sem komið er hafa holur á Skarðsmýrarfjalli ekki verið tengdar 

virkjuninni. 

Framkvæmdasvæði fyrirhugaðrar stækkunar Hellisheiðarvirkjunar er að stórum hluta það 

sama og í 1. áfanga virkjunarinnar og eru mörg mannvirki samnýtt. Lagður hefur verið vegur 

upp á Skarðsmýrarfjall og boraðar hafa verið 14 holur á fimm borteigum á Skarðsmýrarfjalli 

til að stækka vinnslusvæðið. Flestar þeirra eru stefnuboraðar. Með borunum á Skarðs-

mýrarfjalli stækkaði flatarmál vinnslusvæðis virkjunarinnar um 270 ha og hefur flatarmál 

vinnslusvæðis virkjunarinnar stækkað úr 550 ha í 820 ha. Frá borholum verða lagðar safnæðar 

og safnæðastofnar af Skarðsmýrarfjalli niður að skiljustöðvum á virkjunarsvæðinu á 

Hellisheiði. Frá skiljustöðvum er gert ráð fyrir að gufu og jarðhitavatni verði veitt að 

stöðvarhúsi á byggingarreit Hellisheiðarvirkjunar við Kolviðarhól. Bætt verður við nýjum 

byggingum á byggingareitnum við Kolviðarhól. Með stækkun virkjunarinnar  eykst umfang 

vega, borteiga, safnæða, skiljustöðva, aðveituæða, kæliturna og annarra mannvirkja á 

virkjunarsvæðinu frá því sem gert var ráð fyrir í fyrstu. 

Á virkjunarsvæðinu á Hellisheiði er mjög lítið um vatn á yfirborði. Lækur er í Sleggju-

beinsdal sem hverfur síðar niður í hraun. Ekkert yfirborðsvatn er á Skarðsmýrarfjalli. Á 

austurhluta framkvæmdasvæðis Hellisheiðarvirkjunar, þ.e. á Hellisheiðinni falla vötn til 

suðausturs niður í Ölfus. Vatnafar er flóknara á vestursvæðinu, en einkennist af 

„grunnvatnshásléttu“ vestan við Hengilinn sem nær norður á Mosfellsheiði, vestur að 

Sandskeiði og suður í Þrengsli. Vatnsborð er þarna í um 172 m hæð yfir sjávarmáli og skeikar 

varla metra til eða frá á um 15 km
2
 svæði. Þaðan falla grunnvatnsstraumar til vesturs á 

vatnasvið Elliðaáa, til norðausturs til Þingvallavatns og síðan fellur mikill straumur 

grunnvatns til suðvesturs undir fjöllin austan við Bláfjöll og nær til sjávar í Selvoginum. 

 VGK 2005. Stækkun Hellisheiðarvirkjunar. Mat á umhverfisáhrifum. Unnið fyrir Orkuveitu 

Reykjavíkur. Desember 2005. 

VGK 2005. Stækkun Hellisheiðarvirkjunar. Kynningarspjöld. Unnið fyrir Orkuveitu Reykjavíkur. 

Desember 2005. 



 
Mynd 1. Horft til norðurs yfir hluta framkvæmdasvæðis Hellisheiðarvirkjunar og 
Skarðsmýrarfjall, Hengill í baksýn (Ljósmynd: Emil Þór 2002). 

 

 
 



Stór hluti framkvæmdasvæðis stækkunar Hellisheiðarvirkjunar á Skarðsmýrarfjalli er lítt eða 

ógróið land. Þar sem það er að einhverju leyti gróið er að mestu um að ræða mosagróður. 

Mólendi finnst á smáblettum. Á framkvæmdasvæði núverandi virkjunar er mosagróður 

ríkjandi einkum ofan Hellisskarðs. Neðan Hellisskarðs er töluvert graslendi. Jarðhitaplöntur 

hafa hvorki fundist á framkvæmdasvæði núverandi virkjunar né á fyrirhuguðu vinnslusvæði 

stækkunarinnar á Skarðsmýrarfjalli. 

Í Hellisskarði og við Kolviðarhól hafa verið skráðar 15-17 tegundir varpfugla, þar af nokkrar 

sem virðast bundnar við Kolviðarhól og næsta nágrenni, einkum Draugatjörn. Hrafn sem er á 

válista hefur orpið við Hellisskarð. Náttúrufræðistofnun kannaði fuglalíf á Skarðsmýrarfjalli 

sérstaklega 2005. Alls fundust 5-6 tegundir varpfugla; heiðlóa varp strjált um allt fjallið og 

var langalgengasta tegundin. Snjótittlingur fannst á nokkrum stöðum á háfjallinu; rjúpa á 

tveimur stöðum og hrossagaukur og þúfutittlingur í suðausturhlíðum fjallsins. 

Hengilssvæðið er óvenjulegt meðal hálendissvæða á Íslandi því að þar eru allmiklar minjar 

eftir umsvif í sumarbithögum en miklu meiri minjar eru þó tengdar samgöngum því margar 

fjölfarnar þjóðleiðir liggja um svæðið. Samkvæmt vettvangskönnun Fornleifastofnunar 

Íslands er þó engar fornminjar að finna á Skarðsmýrarfjalli. 

Skíðasvæði Skíðadeildar Víkings í Sleggjubeinsskarði og Skíðadeildar ÍR í Hamragili hafa 

verið aflögð og hafa þessi félög nú aðstöðu í Bláfjöllum. 

Svæðið hefur í gegnum tíðina verið nýtt sem göngu- og útivistarland. Með Nesjavallavegi, 

merkingu gönguleiða og útgáfu göngukorta hefur Hengilssvæðið opnast og orðið 

aðgengilegra fyrir almenning. Fornar þjóðleiðir um Hellisheiði og Hengilssvæðið hafa einnig 

gegnt hlutverki sem reiðleiðir m.a. fyrir skipulagðar hestaferðir. 

 

 



 
 

Mynd 3. Útdráttur úr jarðfræðikorti af Hengilssvæði (Kristján Sæmundsson 2003). 



 
 
Mynd 4. Jarðhita og sprungukort af Hellisheiði (Kristján Sæmundsson, 2003). 
 

 

 

 
 



 
 

Mynd 6. Viðnám 100 m undir sjávarmáli, brot (bláar línur eru samkvæmt 

jarðfræðikorti, grænar línur samkvæmt skjálftavirkni) og yfirborðsjarðhiti (rauðir 

deplar) og borholur sunnan og austan Hengils (svartar stjörnur).



73. Innstidalur 
 

Innstidalur er norðan Skarðsmýrarfjalls en sunnan Hengils. Hann er á meginsprungu 

jarðhitans í Hengli. Með skáborun frá Skarðsmýrarfjalli var unnt að ná til gufu undir dalnum 

en til þess að virkja álitlegt svæði norður af dalnum verður að bora nyrst í Innstadal. 

Vinnslusvæðið sem þá yrði aðgengilegt er um 3,2 km
2 
. 

 

 
Vinnslusvæði í Innstadal (3,2 km

2
) og Þverárdal (6,4 km

2
). 

 

74. Bitra
7
 

 

Bitra er breiður grágrýtisfláki sem fer smáhækkandi sunnan frá Hellisheiði til norðurs. Landið 

lækkar nokkuð bratt í stöllum niður í Þverárdal. Vestan Bitru eru Henglafjöll og austan við 

hana er röð goshryggja úr móbergi og bólstrabergi sem nær frá Hrómundartindi í norðri og 

suður í Molddalahnúka. Á milli Tjarnarhnúks og Ölkelduhnúks er Ölkelduháls. Ölkelduháls-

svæðið sker sig úr fyrir kolsýrulaugarnar sem eru í þyrpingu frá Ölkelduhálsi suður í 

Reykjadal og í Hverakjálka. Jarðhitinn þar fylgir gosrein með misgömlum móbergsfjöllum og 

stökum hraungígi, Tjarnarhnúki. Aðgengi er auðvelt og raunar nú þegar fyrir hendi línuvegur 

upp á Ölkelduháls.  

Orkuveita Reykjavíkur áformar byggingu nýrrar jarðgufuvirkjunar á Bitru. Áætlað er að 

jarðhitavinnsla á Bitru geti nægt til allt að 135 MWe raforkuframleiðslu. Orkuveitan hefur 

rannsóknarleyfi á þessu svæði, frá 1. júní 2001 í 15 ár og fyrirheit um forgang um 

jarðhitanýtingu. Gert var ráð fyrir að raforkuframleiðsla fyrsta áfanga Bitruvirkjunar, 90 

MWe, hæfist árið 2010. Áformum var frestað eftir að álit Skipulagsstofnunar um MÁU lá 

fyrir. Framkvæmdasvæði fyrirhugaðrar virkjunar er á Hengilssvæðinu, nánar tiltekið á svæði 

er nefnist Bitra og liggur austur af Henglinum. Við upphaf matsvinnunnar var talað um þetta 

svæði allt sem Ölkelduháls og var fyrirhuguð virkjun kennd við hann t.d. í tillögu að 

matsáætlun. Í þeim áætlunum var gert ráð fyrir að borað yrði við Tjarnarhnúk og náði 

framkvæmdasvæðið því mun lengra til austurs en núverandi áætlanir gera ráð fyrir. Af 

umhverfisástæðum var horfið frá því að staðsetja borteiga við Tjarnarhnúk og verður 

fyrirhugað athafnasvæði því staðsett á norðanverðri Bitru, en ekki á Ölkelduhási. Því er 

 VSÓ Ráðgjöf 2008. Bitruvirkjun, allt að 135 MWe jarðvarmavirkjun. Matsskýrsla. Unnið fyrir 

Orkuveitu Reykjavíkur. Mars 2008. 

 



virkjunin nú nefnd Bitruvirkjun. Framkvæmdasvæði virkjunarinnar er um 285 ha að stærð og 

er staðsett í sveitarfélögunum Ölfusi og Grímsnes- og Grafningshreppi. Samkvæmt gildandi 

aðalskipulagi Ölfuss 2002-2014 er fyrirhugað framkvæmdasvæði skilgreint sem óbyggt 

svæði, en einnig sem grannsvæði vatnsverndar. Þá er framkvæmdasvæðið innan svæðis sem 

skilgreint er á Náttúruminjaskrá. Sveitarfélagið Ölfus vinnur að breytingu á aðalskipulagi og 

er fyrirhuguð Bitruvirkjun í samræmi við tillögu að breyttu aðalskipulagi. Framkvæmdin er 

matsskyld samkvæmt lögum um mat á umhverfisáhrifum nr. 106/2000 m.s.br. Matið var 

unnið af VSÓ Ráðgjöf undir verkstjórn Orkuveitu Reykjavíkur en að auki komu fjölmargir 

sérfræðingar að verkinu. 

 

 

 



 
 

 

Gert er ráð fyrir níu borteigum á Bitru, merkt B1 til B9 á korti 1. Borstæði er aftur á móti 

svæðið sem jarðborinn stendur á við borun og má koma allt að 8 borstæðum fyrir innan eins 

borteigs. Gert er ráð fyrir að bora þurfi 27 vinnsluholur fyrir fullbyggða virkjun og að 

holurnar verði 2.000- 4.000 m djúpar. Miðað verður við að notast við bæði stefnu- og 

lóðréttar boranir. Til að mæta hugsanlegri aflminnkun eldri holna er áætlað að bora þurfi eina 

holu annað til fjórða hvert ár eða um 7-15 holur, til að viðhalda fullum afköstum á næstu 30 

árum. Því er gert ráð fyrir að alls kunni að verða boraðar 42 holur á þessu svæði. 

Þeir umhverfisþættir sem verða fyrir mestum áhrifum á framkvæmdasvæði Bitruvirkjunar eru 

landslag, ferðaþjónusta og útivist og hljóðvist. Vægi þessara áhrifa eru mismunandi og að 

mati framkvæmdaraðila hefur áhrif framkvæmda á landslag mesta vægið. Matsvinna og 

undirbúningur framkvæmda hefur miðað að því að draga úr áhrifum á umhverfið og þá 

sérstaklega m.t.t. þeirra umhverfisþátta sem verða fyrir mestu áhrifunum. Aðgerðir til að 



draga úr áhrifum hafa verið margvíslegar. Helst ber að nefna að dregið hefur verið verulega úr 

umfangi framkvæmdasvæðis, dregið hefur verið úr sýnileika mannvirkja með staðarvali, 

holum hefur verið fjölgað á hverjum borteig og lagnaleiðir og vegslóðar útfærðir þannig að 

rask og ásýnd verði í lágmarki. Þá er gert ráð fyrir að dæla affallsvökva niður fyrir grunnvatn 

til að menga ekki grunnvatn og brennisteinsvetni verður hreinsað úr gufu. Auk þess er gripið 

til ýmissa annarra aðgerða sem tíundaðar hafa verið í frummatsskýrslunni. Í upphaflegri 

virkjunaráætlun var framkvæmdasvæði Bitruvirkjunar mun stærra en nú er gert ráð fyrir 

(VGK hf., 2006d). Upphafleg stærð framkvæmdasvæðis var 675 ha og var þá m.a. gert ráð 

fyrir borteigum við Tjarnarhnúk (Mynd 10.1). Fallið hefur verið frá þeim áformum til að 

draga úr áhrifum framkvæmdarinnar á þau svæði sem talin eru hafa mest gildi út frá 

sjónarmiðum umhverfisverndar, útivistar og ferðaþjónustu. Framkvæmdasvæðið var þrengt 

eins og kostur er til að draga úr áhrifum á umhverfið. Framkvæmdasvæði virkjunarinnar hefur 

því færst út af hinu eiginlega Ölkelduhálssvæði. Orkuveita Reykjavíkur hefur afmarkað nýtt 

framkvæmdasvæði virkjunarinnar og utan þess er ekki gert ráð fyrir raski vegna 

framkvæmdanna (kort 1). Fyrirhugað framkvæmdasvæði Bitruvirkjunar er nú um 285 ha. 

Svæðið afmarkast af Þverárdal í norðri, Svínahlíð og Kýrgilshnúki í vestri og Molddala-

hnúkum og Molddölum í austri. Syðri mörk svæðisins liggja um Bitru (Mynd 10.1). 

 

 
 

Mynd 10.1 Framkvæmdasvæði Bitruvirkjunar 
 

 

 

 

 



75. Þverárdalur
8
 

 

Þverárdalur, Hagavíkurlendur  og Ölfusvatnslendur eru á norðanverðu Hengilssvæði austan 

Nesjavalla. Þetta svæði tilheyrði tveimur jörðum í Grafningi, annars vegar Ölfusvatni og hins 

vegar Hagavík. Hitaveita Reykjavíkur (nú Orkuveita Reykjavíkur) keypti hluta þann hluta 

Ölfusvatns sem nær inn á þetta svæði árið 1986 með orkuvinnslu í huga. Efri hluti 

Hagavíkurlands var síðan keyptur árið 2004. Hugsanlegt vinnslusvæði er kennt við Þverárdal. 

Svæðið ofan Þverárdals er nú kallað Bitrusvæði.  

Meðfylgjandi kort sýnir þennan hluta Hengilssvæðisins. Það svæði sem merkt er með gulu er 

lauslega dregin mörk háhitasvæðis eins og það er sýnt í skýrslu Iðnaðarráðuneytisins frá 

1994
9
. Þetta svæði afmarkast af lágviðnámi og dreifingu jarðhita.  

 

  
 
Svæði sem merkt er I á kortinu er svæði í Þverárdal sem tilheyrði jörðinni Ölfusvatni. Þetta er 

jarðhiti sem er einkum að finna í Laka, svæðinu milli Hrómundartinds og Tjarnarhnjúks. Þetta 

svæði var haft í huga þegar svæðið sem nefnt hefur verið Þverárdalur var sett á blað í lýsingu 

á virkjanakostum 1. áfanga rammaáætlunar.  

 Minnisblað: Hagavíkurlendur og Þverárdalur. Orkuveita Reykjavíkur. 

 Iðnaðarráðuneytið 1994. Innlendar orkulindir til raforkuframleiðslu. 



Á þessu korti er jarðhiti tengdur Hagavíkurlendum merktur sem II. Hér er einkum um að ræða 

öflugan jarðhita sem nefndur er Hagavíkurlaugar. Svæðið er austan Nesjavalla og tengist 

landfræðilega Þverárdal.  

 

 

 

 

 

 
Vinnslusvæði í Innstadal og Þverárdal. Með Hagavíkurlendum og Ölfusvatnslendum er vinnslusvæðið í 

Þverárdal 6,4 km
2
.  

 

Grunnrannsóknir hafa farið fram á þessu svæði í tengslum við grunnrannsóknir á jarðhita á 

Hengilssvæði. Bergrunns- og vatnafarskort ná yfir þetta svæði og viðnámsmælingar hafa 

verið gerðar. Jarðefnafræðileg úttekt hefur farið fram þar sem sýnum af gufu í gufuaugum 

hefur verið safnað og efnagreiningar gerðar. Engar boranir hafa farið fram á svæðinu. 

Grunnrannsóknir varðandi náttúrufar hafa farið að einhverju leyti farið fram. Ölfusvatnsáin 

hefur sérstaklega verið skoðuð og fuglatalning fór fram í tengslum við mat á umhverfis-

áhrifum Bitruvirkjunar. 

 

 

76. Ölfusdalur og 77. Grændalur
10

  

 
Suðaustasti hluti Hengilssvæðis er í Hveragerðiseldstöðinni (Grændalur). Hún er hætt gosum 

og þegar nokkuð rofin. Boranir í Hveragerði og upp með Varmá í Ölfusdal hafa sýnt að þar er 

á ferðinni afrennsli af heitara svæði norðar eða norðvestar. Vinnsla umfram það sem 

núverandi borholur gefa myndi því byggjast á borunum í Grændal. Ef nefna ætti eitthvert 

séreinkenni þessa svæðis, þá væru það kísilhverirnir í Hveragerði og á Reykjum, eða hinar 

fjölmörgu laugar sem spretta fram úr berghlaupum í Grændal. Innan um eru gufuhverir sem 

gjarnan fylgja sprungum tengdum Suðurlandsskjálftum. Mörg dæmi eru um hverabreytingar á 

þessu svæði, bæði fornar og nýjar. Svæðið er þægilega lágt í landinu, um og innan við 200 m. 

Aðgengi útheimtir vegalagningu yfir skriðurnar vestan megin í dalnum án þess að spilla 

hverum eða laugasvæðum.  

Yfirborðsjarðhiti í Grændal er annars vegar gufu- og leirhverir og hins vegar laugar og 

volgrur. Berggrunnurinn í dalnum er þéttur vegna ummyndunar. Af þeim sökum sígur lítið 

vatn ofan í hann og lindir myndast ekki, heldur gufu og leirhverir. Lindir myndast hins vegar í 

framhlaupunum. Stærstu lindirnar í framhlaupunum eru ekki aðeins neðst eins og algengast 

er, heldur vel uppi í þeim. Fjöldi af smásytrum, sem oft eru volgar, myndast því í skriðunum. 

Sérkenni Grændals liggur í miklum fjölbreytileika varmalindanna, bæði varðandi gerð, 

hitastig og efnainnihald vatnsins. Afar mikið er af helstu gerðum varmalinda, volgum dýjum 

og volgum lækjarsytrum. Vatnshverir eru ráðandi kringum Hveragerði og Reyki upp í u.þ.b. 

100 metra hæð yfir sjávarmáli. Utan þessa svæðis voru vatnshverir neðst í Rjúpnabrekkum 

vestan við mynni Grændals. Helstu laugasvæði í skriðum og framhlaupum eru í Rjúpna-

brekkum og í Grændal, bæði utanverðum og innst þar sem hann víkkar. Heitar skellur, 

gufuhverir og leirhverir finnast víða í Hveragerðiseldstöðinni. Mest og samfelldust er hvera-

virknin á spildu frá Rjúpnabrekkum norðaustur yfir Grændal að Þvergili. Annað hverasvæði 

er nokkru innar í Grændal, vestan ár, litlir gufusprengigígar koma þar fyrir. Loks er mjög virkt 

og stórt svæði innst í Grændal. Mest ber á gufu- og leirhverum þar sem hærra er, en neðar eru 

laugar og volg jörð í þykkum skriðum og jarðvegi. Allvíða finnast litlir hverasprengigígar, 

nokkrir tugir metra í þvermál. Flestir eru innan til í Grændal. Algengt er að finna klepra af 

hematíti (blóðsteini) þar umhverfis. Hverabreytingar hafa iðulega orðið á jarðhitasvæðinu, 

oftast í tengslum við jarðskjálfta en líka af minna tilefni að því er virðist. Smáskjálftahrinur 

eru algengar í Hveragerðiseldstöðinni.  

Í skýrslu matsskýrslu Sunnlenskrar orku ehf. vegna borunar rannsóknarholu og vegagerðar í 

Grændal í Ölfusi er fjallað um niðurstöður smáskjálftamælinga. Með greiningu á upptökum 

skjálfta innan Grændalssvæðisins, úr fjórum helstu skjálftahrinum ársins 1999, er unnt að 

afmarka sex misgengisfleti af nokkru öryggi og mögulega aðra fimm til viðbótar. Niðurstöður 

benda til að mesta virknin sé á norðurjaðri Grændalssvæðisins. Eins eru misgengin nokkurn 

vegin á sama stað og yfirborðsjarðhitinn. Í skýrslunni er einnig lýst niðurstöðum gashita-

mælinga sem sýna að gashiti vestan við fyrirhugaða borholu í borstæði B er jafnan meiri en 

250°C og hækkar í yfir 270°C til norðvesturs frá henni. 

TEM-viðnámsmælingar voru gerðar í og umhverfis Grændal ofan við Hveragerði árið 2000. 

Tilgangur mælinganna var að kortleggja viðnámsgerð jarðar á svæðinu, en hún er mjög tengd 

jarðhitavirkninni. Sérstaklega var ætlunin að afmarka stærð jarðhitakerfisins umhverfis 

Grændal með mælingunum. Verkið var unnið samkvæmt beiðni Sunnlenskrar orku ehf. 

Viðnámsmælingarnar sýna að lágt viðnám (<10Ωm) er víðast hvar á mælisvæðinu á um 0 til 

200 m y.s. Lágviðnámslagið rís hæst innst í Reykjadal (200 m y.s.), og þaðan í austur fyrir 

Klóarfjall (> 100 m y.s.), og eins til SSA eftir Dalafellinu að mynni Grændals ( > 50 m y.s.). 

Verulega dýpkar á lágviðnámslagið austan við Klóarfjall, Álút og Reykjafjall, sem líklegast 

afmarkar jarðhitasvæðið til austurs. Undir lágviðnáminu er hærra viðnám sem er yfirleitt um 

eða yfir 100 Ωm (háviðnámskjarninn). Háviðnámskjarninn er þó ekki alls staðar beint undir 

lágviðnámskápunni, víða er 10-20 Ωm lag milli lágviðnámskápunnar og háviðnámskjarnans. 

Millilagið er þykkast innst í Grændal og Sauðárdal, þar sem það er allt að 500 m þykkt. 

Millilagið er einnig til staðar í Ölfusdal, og er sérstaklega þykkt í mælingunni við Gufudal. 

Athyglisvert er að útbreiðsla þessa millilags fellur vel saman við það svæði þar sem gömul 

klórítummyndun sést á yfirborði (Kristján Sæmundsson 1995). Ekki er ljóst hvernig beri að 

túlka þetta millilag. Það að klórítummyndunin sést á yfirborði í jökulrofnum dölunum 

(Grændal og Sauðárdal) segir að hitinn þar hefur einhvern tímann í sögu jarðhitakefisins verið 

um eða yfir 240C, og þar með líklegast enn hærri hiti neðar. Trúlegast hefur jarðhitasvæðið 

í og umhverfis Grændal farið í gegnum nokkur skeið upphitunar og kólnunar í tímans rás. Slík 

kólnun gæti orðið til þess að klórítummyndunin yfirprentaðist af annarri ummyndun, eins og 

til dæmis smektíti við hitastig lægra en 240°C. Líklegt er því að 10-20 Ωm millilagið 



endurspegli slíkar aðstæður. Önnur hugsanleg skýring á þessu millilagi gæti verið að þarna sé 

umtalsvert meiri lekt en annars staðar, og að leiðni poruvökvans sé þar með orðin ráðandi í 

leiðni bergsins en ekki ummyndunin. Í Ölfusdal og upp af honum er viðnámsdreifingin flókin. 

Eins er dýpið á háviðnámskjarnann mjög breytilegt. Fram kemur hringlaga svæði í nokkrum 

viðnámskortanna, sem afmarkast af Dalafellinu í vestri, mynni Grændals og Sauðárdals í 

suðri, brekkubrúnunum um Álút og Reykjafjall í austri og brekkunum ofn Grændals og 

Sauðárdals í norðri. Ekki er ljóst hver ástæða þessa er en hugsanlega tengist þetta brotabeltum 

  

 
 

og uppstreymi heits vatns. Þau skörpu, lóðréttu skil sem eru í viðnámi undir 

lágviðnámslaginu, einkum eftir NS línu milli Dalafells og Grændals, tengjast líklegast 

einhverju broti í jarðskorpunni þar. Mælingarnar ná að afmarka háhitasvæðið umhverfis 

Grændal að mestu. Til norðausturs fer greinilega hratt dýpkandi bæði á lágt viðnám og hávið-

námið undir. Til austur og suðausturs dýpkar hratt á lágt viðnám, en ekki er samsvarandi 

dýptaraukning á háviðnámskjarnann undir lágviðnáminu.  

Sunnlensk orka ehf sótti árið 2001 um leyfi til rannsóknarborunar og vegagerðar í Grændal. 

Skipulagsstofnun synjaði um leyfi á grunvelli mats á umhverfisáhrifum með úrskurði 4. maí 

2001. Áfrýjað var til umhverfisráðuneytisins og það heimilaði borun einnar rannsóknarholu 

með skilyrðum  27.11.2001
11

. Ekki kom þó til framkvæmda.  

 Úrskurður umhverfisráðuneytisins 27.11.2001 um mat á umhverfisáhrifum borunar rannsóknarholu 

og vegagerðar í Grændal, Ölfusi. Mál 01050032.    



 

 
 

 

 
 


